
Innhald i årsmeldinga 

Årsmelding 2020 for fylkeseldrerådet i Vestland gir ei oversikt over aktiviteten til fylkeseldrerådet 

gjennom året 2020. I årsmeldinga vil det stå litt om eldrerådet generelt, og så skriv leiar litt om 

fylkeseldrerådet spesifikt i året 2020, og dei viktigaste politiske sakene som har vore handsama. 

Det vil vere ein opplisting av rådet sine medlemar, liste over alle møta i fylkeseldrerådet, samt dei ulike 

møte og arrangement som medlemane har delteke på gjennom året.   

Vidare kjem det ei opplisting av alle dei politiske sakene som fylkeseldrerådet har handsama. 

Reglement for medverknadsorgana er òg lagt ved.

 

 

Eldreråd  

Fylkeseldrerådet i Vestland, som eit av tre medverknadsorgan i fylkeskommunen, er eit lovpålagt 

organ, heimla i kommunelova § 5-12. 

Rådet har ni medlemar som er oppnemnde av fylkestinget. To av medlemane er 

fylkestingsrepresentantar, og sju medlemer er valde av pensjonistforeiningar og andre organisasjonar 

som representerer dei eldre. Fleirtalet av medlemane skal på valtidspunktet ha fylt 60 år. 

Rådet skal sjølv peike ut leiar og nestleiar blant medlemane, og val av leiar og nestleiar skal gjerast 

ved fleirtalsval. 

Fylkeseldrerådet er eit rådgjevande organ for fylkeskommunen og har rett til å rådgje og uttale seg i 

saker som gjeld eldre sine tilhøve og levevilkår. Rådet gir innspel til mellom anna høyringar og planar, 

og kan uttale seg i politiske saker som skal opp i andre utval, og fremme saker på eige initiativ. Rådet 

har sitt eige budsjett, noko som bidrar til at rådet kan samarbeide med andre eldreråd i kommunane 

og fylkeskommunane. Budsjett- og rekneskapansvar er lagt til administrasjonen.  

På lik line med andre politiske organ i fylkeskommunen, vert fylkeseldrerådet sine saksdokument og 

saksprotokollar frå rådet sine møter gjort tilgjengelege på Vestland sine nettsider. I tillegg vert møta 

streama og kan sjåast i opptak på Vestland sine nettsider. 

Fylkeseldrerådet i 2020 

Sogn og Fjordane og Hordaland fylkeskommunar slo seg saman til Vestland fylkeskommune 

01.01.2020, og i det samband vart det oppretta eit heilt nytt fylkeseldreråd. Fylkeseldrerådet i Vestland 

vart oppnemnde av fylkestinget i møte 15. oktober 2019, og oppretta for den fylkeskommunale 

valperioden. Etter konstituerande møte i rådet 25.11.2019 med ni medlemar, vart verva fordelt slik: 

Harald Ekroll, leiar og Vigdis Ravnøy, nestleiar. 

Fylkeseldrerådet i 2020 hadde eit budsjett på kr. 515.000. 

I tillegg til utfordringar knytt til samanslåinga, var 2020 i stor grad prega av covid-19-pandemi. Etter 

midten av mars vart det eit spesielt år for rådet, med flest digitale møte. Covid-19 gjorde at den 

digitale kunnskapen vart auka betrakteleg.  

Det vart halde opplæringsmøte for folkevalde organ i reglement/delegering og folkevalde i Vestland 

sine rettar og plikter. 

Det vart mykje skifte i sekretærfunksjonen til rådet og vi hadde fire forskjellige sekretærar å forhalde 

oss til. Dette skapte ei del utfordringar, men frå oktober vart det tilsett ny fast sekretær, så no fungerer 

dette godt. 

Rådet vart tidleg oppteken av at moglegheit for å kunne nå tak i sakene så tidleg, at det faktisk var 

mogleg å påverke resultatet, ikkje var god nok. Etter fleire møte med administrasjonen om saka vart 

det på slutten av året sett i gang eit arbeid for å få til forbetringar. Arbeidet er i gang og vi har god tru 

på at arbeidet gjev resultat.  

Rådet har også teke opp ei sak om godtgjersle for deltaking i andre møter enn rådsmøta. Vi har så 

langt ikkje nådd fram med ønskja. 

Mitt inntrykk er at samarbeidet i rådet har vore godt og at dei einskilde medlemane bidrar godt med 

sin kunnskap og viten. 

Blant sakene som vart handsama er det nokre som har peika seg ut særskild. Dei viktigaste sakene 

rådet handsama i 2020 er følgjande: 

• Budsjett for 2020 og økonomiplan 2021 – 2024. 

• Møteplan for eldrerådet for 2020. 

• Utviklingsplan for Vestland 2020 – 2024. 

• Eldrerådskonferanse 2020 (i ein annan regi og digitalt pga. korona). 

• Vestlandskonferansen 2020 i Rogaland (måtte avlysast pga. koronaen). 

• Handlingsplan for Fylkeseldrerådet i Vestland 2020 – 2023. 

• Den kulturelle spaserstokken, retningslinjer for utlysing og tildeling av tilskot. 

• Servicelinja i Bergen – aldersvenleg transport. 

• Regional transportplan 2020 – 2024. 

• Nasjonal transportplan 2022 – 2033. 

• Utfordringar knytt til bestilling og betaling av offentleg transport. 

• Tannhelseopplegget i Vestland fylke. 

• Handlingsplan for universell utforming – innspel. 

• Handlingsprogram for trafikktrygging i Vestland 2022 – 2025. 

• Deltaking i koordineringsgruppa i Leve heile livet prosjektet til Statsforvaltaren i Vestland. 

• Delteke som brukarrepresentant i E-helse Vestland. 

• Deltaking i KS sitt nettverk for aldersvenleg samfunn. 

• Handlingsprogram for kollektiv 2020 – 2023. 

• Forslag til regulering av pasientforløpet i spesialisthelsetenesta – høyring. 

• Utvida TT-ordning – tildeling av midlar 2020. 

• Regional plan for næringsutvikling og innovasjon Vestland – Planprogram. 

• Frie og hemmelege val – ny vallov. Innspel til høyringsuttale. 

• Innspel til Handlingsprogram for trafikktrygging Vestland 2022 – 2025.

 

Til slutt ei takk til alle som har nytta seg av rådet som samtale-/innspelspartnar i saksførebuing, og 

har bidratt med orienteringar på våre møte. 

 

 

Samansetning av rådet 

For valperioden 2019-2023 har rådet slik samansetning: 

 

Medlem: Kurt Johnny Hæggernæs, Pp   

Varamedlem: Kirsten Lunde Juvik, FNB 

 

Medlem: Kristina Vaktskjold Hamre, KrF   

Varamedlem: Henrik Oppen, Ap  

 

Medlem: Harald Ekroll, Postpensjonistane S&Fj   

Varamedlem: Arne Rognaldsen, Postpensjonistane S&Fj  

 

Medlem: Kristoffer Skjolden, Pensjonistforbundet   

Varamedlem: Aud Karin Netland, Utdanningsforbundet S&Fj 

 

Medlem: Gunvor Riim Opedal, Pensjonistforbundet 

Varamedlem: Solfrid Fossberg, Pensjonistforbundet  

 

Medlem: Kjellbjørg Lunde, Landsforbundet For Offentlege Pensjonistar   

Varamedlem: Odd Himle, Senior Norge 

 

Medlem: Martin Monrad Reigstad, Pensjonistforbundet   

Varamedlem: Inger Margrethe Lingjerde, Pensjonistforbundet  

Medlem: Vigdis Ravnøy, Pensjonistforbundet   

Varamedlem: Sigrun Marit Hansen, Pensjonistforbundet  

 

Medlem: Berit Anita Knudtsen Larsen, Øygarden eldreråd   

Varamedlem: Bjørn Sivertsen, Os Pensjonistforening  

Fylkeseldrerådet har hatt møtesektretær/sakshandsamar/rådgjevar frå politisk sekretariat i 

fylkeskommunen. Dagmar Reutz Hillestad var sekretær for rådet i 2020. Åse Kittang og Lotte 

Lynngård var også sekretærar mot slutten av året. 

 

 

Fylkeseldrerådet i Førde, oktober 2020. (Kurt Johnny Hæggernæs var ikkje til stades.) 

 

 



 

Deltaking i 2020 

2020 vart prega av covid-19 og nedstigningane og den pålagde sosiale distanseringa, noko som igjen 

medførte at fylkeseldrerådet ikkje fekk deltatt på alle dei planlagde samlingane og konferansane. 

Noko vart likevel gjort digitalt. Nedanfor er ei oversikt over kva rådsmedlemane deltok på i året som 

gjekk. 

 

Møta i fylkeseldrerådet vart fordelt slik: 

28.01.2020  10:00  Bergen 

24.02.2020  10:00  Bergen 

28.04.2020  10:00  Fjernmøte 

26.05.2020  10:00  Fjernmøte 

22.09.2020  10:00  Fjernmøte 

27.10.2020  10:30  Førde 

08.12.2020  10:00  Fjernmøte 

 

Medlemer i fylkeseldrerådet har delteke i følgjande møte/konferansar/webinar i 2020: 

I koordineringsgruppa for Lever heile livet, 21.01, 13.02, og 12.03. fysiske, og 15.04, 25.06, 24.08, 

01.12, 15.12, digitale. 

Møte i Senter for omsorgsforskning i Bergen 25.02, fysisk. 

Arbeidsmøte for Leve heile livet/planlegging fagdag 08.05, digitalt. 

I gruppa som jobba fram web-opplæring for eldreråd og råd for personar med nedsett funksjonsevne, 

10 møte alle digitale. 

Web-opplæring 15.09 og 02.10, digitalt. 

Møte om Nasjonal Transportplan 3 møte, fysisk. 

Webinar om å leve livet med demens, 21.10. 

Møte om tilrettelagt transport 03.12, digitalt. 

Bufdir, digital samling 25.11. 

E-helse Vestland, møte i styringsgruppa 24.11, digitalt. 

Aldersvenleg samfunnsplanlegging 16.09, digitalt. 

Møte om Regional transportplan, digitalt. 

Konferanse Frivillig Norge 12.10, digitalt. 

Webinar Bolk 2, samarbeid 12.11. 

Webinar om aldersvenlege lokalsamfunn 14.12. 

Opplæring 1 dag på Sandsli 04.09. 

Møte i Oslo med KS om aldersvenleg samfunn, fysisk og 5 digitale møte. 

Digitalt møte om seniorsaka. 

Fysisk møte med Fylkesordføraren i Bergen om framtidsplanar for fylkeskommunen. 

Politiske saker 

Fylkeseldrerådet handsama 53 referatsaker og 40 politiske saker i 2020, fordelt på sju møte. 

PS 1/2020 Fastsetting av møteplan for fylkeselderådet 2020  

PS 2/2020 Invitasjonar og tema for orienteringar i møter 2020  

PS 3/2020 Fylkeseldrerådet - deltaking i KS sitt nettverk for aldersvennlege samfunn  

PS 4/2020 Søknad om forskottering - gang- og sykkelveg Fv 60 Loen -Solvik/Rake  

PS 5/2020 Byvekstavtale bergensområdet 2019-2029. Framlegging av ferdigforhandla avtale til                           

  politisk handsaming  

PS 6/2020 Høyringsfråsegn - fartsgrense på motorvegar og vegstandard med ÅDT 6000-20000 

PS 7/2020 Integrasjon av kollektivområdet i Vestland fylkeskommune  

PS 8/2020 Handlingsprogram for kollektiv 2020-2023 

 

PS 9/2020 Eldrerådskonferansen 2020  

PS 10/2020 Vestlandskonferansen 2020  

PS 11/2020 Fylkeselderådet - handlingsplan for rådet for perioden 2019-2023  

PS 12/2020 Fylkeseldrerådet - oppfølging av saker og planlagde aktivitetar våren 2020  

PS 13/2020 Utviklingsplan for Vestland - regional planstrategi 2020-2024 

 

PS 14/2020 Møteplan for fylkeseldrerådet 2020 - endring  

PS 15/2020 Einerettar for drosje  

PS 16/2020 Fylkeseldrerådet - handlingsplan for perioden 2019-2023, oppfølging av sak  

PS 17/2020 Utviklingsplan for Vestland - regional planstrategi 2020-2024, oppfølging av sak  

PS 18/2020 Den kulturelle spaserstokken, retningslinjer for utlysing og tildeling av tilskot  

PS 19/2020 Høyring - Forslag til alternativ regulering av pasientforløp i spesialisthelsetenesta  

PS 20/2020 Vidareføring av servicelina i Bergen - aldersvenleg transport 

 

PS 21/2020 Fylkeseldrerådet - handlingsplan for perioden 2019-2023, endeleg godkjenning  

PS 22/2020 Konferanse/opplæring kommunale råd i Vestland - deltaking og løyving  

PS 23/2020 Hørying - Forslag til alternativ regulering av pasientforløp i spesialisthelsetenesta - 

  oppfølging av sak  

PS 24/2020 Bokbåtdrift i Vestland fylke  

PS 25/2020 Møtegodtgjersle for andre møter enn tillyste rådsmøter 

 

PS 26/2020 Oppnemning av representant og vararepresentant i brukarutvalet i Helse Førde 

 

PS 27/2020 NOU 2020:06 «Frie og hemmelige valg – ny valglov» - innspel til høyringsuttale  

PS 28/2020 Ombordtillegg på bruk av bankkort om bord på bussane i Hordalandskontraktane  

PS 29/2020 Møteplan for 2021  

PS 30/2020 Underregulering av pensjon 



 

PS 31/2020 Forslag om å innføre krav om at kommuner og helseføretak skal avtale korleis dei           

  saman skal planleggje og utvikle tenester - Høyringsuttale  

PS 32/2020 Høyring av forslag om godkjenningsmodell for fritt brukervalg i dei kommunale helse- 

  og omsorgstenestene  

PS 33/2020 Utfordringar knytt til bestilling og betaling av offentleg transport  

PS 34/2020 Innspel til arbeid med - Handlingsplan for universell utforming- frå Vestland  

  fylkeskommune 

 

PS 35/2020 Fastsetting av møteplan for fylkeseldrerådet 2021  

PS 36/2020 Organisering av møte i Fylkeseldrerådet  

PS 37/2020 Høyring frå Bergen kommune - Rullering av temaplan Omsorg med kunnskap - Plan 

  for helseinstitusjoner og boliger med heldøgnsbemanning i Bergen kommune 2016-

  2030 Bergen kommune  

PS 38/2020 Informasjon om pågåande arbeid med salskanaler  

PS 39/2020 Innspel til arbeid med - Handlingsplan for universell utforming- frå Vestland  

  fylkeskommune  

PS 40/2020 Budsjett 2021/økonomiplan 2021-2024 - arbeidsdokument 6/20 

Reglement 

 

1. Samansetjing 

Fylkeseldrerådet 

Rådet skal ha ni medlemer oppnemnde av fylkestinget. To av medlemene skal vere 

fylkestingsrepresentantar og sju medlemer vert valde etter forslag frå fylkesomfattande 

pensjonistforeiningar og andre organisasjonar som representerer eldre. Fleirtalet av medlemene i 

fylkeseldrerådet skal på valtidspunktet ha fylt 60 år. 

Rådet peikar sjølv ut leiar og nestleiar, som skal veljast ut mellom medlemene. Val av leiar og nestleiar 

skal skje ved fleirtalsval. 

Fylkeseldrerådet er oppretta for den fylkeskommunale valperioden. 

 

2. Oppgåver 

a. Medverknadsorgana kan innafor sitt arbeidsområde 

o Gi uttale til forslag til økonomiplan og årsbudsjett 

o Gi uttale til regionale planar som angår eldre, personar med funksjonsnedsetting og ungdom 

o Gi uttale til saker som andre fylkeskommunale organ legg fram 

o Gi råd i alle saker som gjeld levevilkår for eldre, menneske med nedsett funksjonsevne og 

ungdom knytt til fylkeskommunal verksemd. 

o Arbeide for å utvikle eigen organisasjon og verksemd. 

Medverknadsorgana kan på eige initiativ ta opp saker som er relatert til fylkeskommunal verksemd. 

Årsmelding frå medverknadsorgana vert lagt fram for fylkestinget innan 1. juli kvart år. Fylkesting for 

ungdom skal i tillegg leggje fram protokoll frå deira fylkesting samt det nye handlingsprogrammet. 

Medverknadsorgana skal ikkje behandle saker som gjeld enkeltpersonar. 

b. Saker der medverknadsorgana har avgjerdsmynde 

o Saker som gjeld eige organisasjon, til dømes budsjett. 

c. Saker der medverknadsorgana gjev råd 

o Saker til fylkeskommunal verksemd med verknad for eldre, menneske med nedsett 

funksjonsevne og ungdom. 

d. Fråsegner 

o Medverknadsorgana kan innanfor sitt arbeidsområde gje sjølvstendige fråsegner, både til 

fylkeskommunale organ og eksterne organ. 

 

3. Arbeidsform 

Medverknadsorgana skal ha minst seks møter kvart år og elles etter behov. 

Vestland fylkeskommune sitt ansvar er å: 

• Leggje fram saker som angår eldre, menneske med nedsett funksjonsevne og ungdom på eit 

så tidleg tidspunkt at rådet si uttale kan ha moglegheit til å påverke utfallet av saka. 

• Auke kompetansen til medverknadsorgana i samband med administrative og politiske 

prosessar. 

• Syte for eit tilfredsstillande sekretariat slik det kjem fram av kommunelova § 5-12 og forskrift 

knytt til denne. 



 

• Nemne opp ein politisk kontaktperson for ungdommens fylkesting. 

 

4. Saksbehandling 

For medverknadsorgana gjeld Reglementet for saksbehandling så langt det passar. 

vestlandfylke.no 


